
SHIL Abdulloyev Asliddin Junaydulloyevich 

 .люоюои итвпа ивафкқ пкй OʻR BuxDU Iqtisodiyot kafedrasi mudiri i.f.d.,professor  

IQTISODIY BARQAROR RIVOJLANISH VA "YASHIL IQTISODIYOT" 

 
Zamonaviy dunyoda yashil iqtisodiyot mavzusi soʻnggi bir necha yil ichida eng dolzarb 

mavzulardan biri hisoblanadi. “Yashil” iqtisodiyotga oʻtishning asosiy vazifalaridan biri 

iqtisodiyotning energiya samaradorligini oshirish va tabiiy resurslardan oqilona foydalanishdan 

iborat. Bunga texnologiyalarni modernizatsiyalash va moliyaviy mexanizmlarni rivojlantirish 

orqali erishiladi. 

         2018-yilda Oʻzbekiston Respublikasi Iqlim boʻyicha Parij bitimini (Parij, 2015-yil 12-

dekabr) ratifikatsiya qildi va uni amalga oshirish boʻyicha milliy miqyosda belgilangan ulush - 

2030- yilgacha YalM birligiga toʻg'ri keladigan parnik gazlar chiqarilishini 2010-yil darajasidan 

10 foizga kamaytirish boʻyicha miqdoriy majburiyatni oʻz zimmasiga oldi9. 

         Mamlakatda Parij bitimi majburiyatlarini bajarish doirasida parnik gazlar chiqarilishini 

kamaytirishning oʻrta muddatli ustuvor yoʻnalishlari iqtisodiyotda energiya va resurs koʻp 

ishlatilishini kamaytirish, ishlab chiqarishga energiya tejovchi texnologiyalari keng joriy etish, 

qayta tiklanuvchi energiya manbalaridan foydalanishni kengaytirish, Orolboʻyida ekologik 

inqiroz oqibatlarini bartaraf etishni nazarda tutuvchi qator strategik va tarmoq rejalari, dasturlari, 

shuningdek, normativ-huquqiy hujjatlar orqali amalga oshirilmoqda. 

        Shunday qilib, dunyo boʻyicha atrof-muhitning holati va ifloslanishi boʻyicha tadqiqotga 

koʻra, deyarli barcha tabiiy resurslar jiddiy antropogen bosimga duchor boʻlgan. Bu kabi 

ekologik iqtisodiy muommalar iqtisodiyotni yashillashtirishni taqozo etadi. 

            XXI asr boshida Birlashgan Millatlar Tashkiloti insoniyat taraqqiyotining ustuvor 

yoʻnalishlari oʻzaro bog’liq boʻlgan 17 ta global maqsadlarni ilgari surdi.              Birlashgan 

Millatlar Tashkilotining atrof-muhit boʻyicha dasturi (UNEP) tomonidan qoʻllabquvvatlangan 

Oksford universitetining Global tiklanish observatoriyasi tomonidan oʻtkazilgan tadqiqotiga 

 
9 https://lex.uz/docs/-3924460 

https://ru.wikipedia.org/wiki/
http://cawater-info.net/green-growth/index
http://russian.china.org.cn/china%20/China_Key_Words/2023-01/09/content_85047524.htm
http://russian.china.org.cn/china%20/China_Key_Words/2023-01/09/content_85047524.htm

koʻra, qayta tiklash uchun umumiy xarajatlarning 20% dan kamrog’i atrof-muhit muammolariga 

ajratiladi10. 

        Oʻzbekiston Respublikasi Prezidentning 2023-yil 2-dekabrdagi «2030 yilgacha 

Oʻzbekiston Respublikasining «yashil» iqtisodiyotga oʻtishiga qaratilgan islohotlar 

samaradorligini oshirish boʻyicha chora-tadbirlar toʻgʻrisida»gi PQ-436-son qarori qabul 

qilindi11. 

       2030 yilgacha Oʻzbekiston Respublikasida «yashil» iqtisodiyotga oʻtish va «yashil» 

oʻsishni ta’minlash dasturi tasdiqlandi. U quyidagi strategik maqsadlarga erishishga 

moʻljallangan: 

• issiqхona gazlarining ajratmalarini 2010 yildagi darajadan 35%ga qisqartirish; 

• qayta tiklanuvchi energiya manbalarining ishlab chiqarish quvvatini 15 GVt ga 

oshirish va ularning ulushini elektr energiyasini ishlab chiqarish umumiy hajmining 30%idan 

koʻprogʻiga yetkazish; 

• sanoat sohasida energiya samaradorligini kamida 20%ga oshirish; 

• yalpi ichki mahsulot birligiga toʻgʻri keladigan energiya sarfi hajmini, shu jumladan, qayta 

tiklanuvchi energiya manbalaridan foydalanishni kengaytirish hisobiga 30%ga kamaytirish; 

• iqtisodiyotning barcha tarmoqlarida suvdan foydalanish samaradorligini sezilarli 

darajada oshirish, 1 mln gektargacha maydonda suv tejovchi sugʻorish teхnologiyasini joriy 

etish; 

• yiliga 200 mln koʻchat ekish va koʻchatlarning umumiy sonini 1 mlrd dan oshirish orqali 

shaharlardagi yashil maydonlarni 30%dan ortiqroqqa kengaytirish; 

• qattiq maishiy chiqindilarni qayta ishlash darajasini 65%dan oshirish va boshqalar. 

           Iqtisodiy taraqqiyot va kambagʻallikni qisqartirish vazirligi «yashil» iqtisodiyotni ilgari 

surish va «yashil» oʻsish tamoyillarini joriy etish, iqtisodiyot tarmoqlarida issiqхona gazlari 

tashlanmalarini qisqartirishga doir faoliyatni muvofiqlashtirish boʻyicha vakolatli organ etib 

belgilandi. 

          Barqaror rivojlanish nafaqat iqtisodiy oʻsish va ijtimoiy holatni ta’minlash, balki 

ekologik xavfsizlikni ham ta’minlashni nazarda tutadi. Yashil iqtisodiyot – barqaror 

rivojlanishning muhim tarkibiy qismi boʻlib, uning asosiy maqsadi ekologik toza 

texnologiyalarni rivojlantirish, qayta tiklanuvchi energiya manbalarini kengaytirish, chiqindilarni 

kamaytirish va resurslarni samarali boshqarish orqali iqtisodiy va ekologik barqarorlikni 

ta’minlashdir. 

        Yashil iqtisodiyotning oʻziga xosligi shundaki, u iqtisodiy oʻsishni ekologik zarar 

yetkazmasdan amalga oshirishni ta’minlashga qaratilgan. Bu yondashuvning afzalliklari koʻplab 

sohalarda oʻz aksini topmoqda: yangi ish oʻrinlarini yaratish, atrof-muhitni himoya qilish, 

energiya samaradorligini oshirish va ijtimoiy farovonlikni ta’minlash. Shu bois, yashil 

iqtisodiyot global rivojlanish uchun zaruriy vosita sifatida tan olinmoqda. 

           Ushbu qismda yashil iqtisodiyotning barqaror rivojlanishdagi oʻrni, uning ekologik, 

iqtisodiy va ijtimoiy afzalliklari, shuningdek, dunyo miqyosida yashil iqtisodiyotga oʻtishning 

ahamiyati keng tahlil qilinadi. 

           Barqaror rivojlanishni ta’minlashda yashil iqtisodiyotning oʻrni bugungi kunda jamiyat 

va iqtisodiyot uchun hal qiluvchi ahamiyatga ega. Yashil iqtisodiyot atrof-muhitni himoya qilish, 

iqtisodiy oʻsishni barqaror ravishda amalga oshirish va ijtimoiy farovonlikni oshirishga 

qaratilgan kompleks yondashuvni anglatadi. Uning asosiy tamoyillari quyidagilardan iborat: 

1. Ekologik barqarorlik (xavfsizlik) 

Yashil iqtisodiyotning eng asosiy maqsadi ekologik xavfsizlikni ta’minlashdir. Bu qayta 

tiklanuvchi energiya manbalarini rivojlantirish, chiqindilarni kamaytirish, resurslarni samarali 

boshqarish va tabiiy resurslarning holatini yaxshilashni oʻz ichiga oladi. Masalan, quyosh, 

shamol va boshqa ekologik toza energiya manbalaridan foydalanish orqali energiya manbalariga 

 
10 https://uz.wikipedia.org/wiki/Birlashgan_Millatlar_Tashkiloti 
11 https://lex.uz/docs/-6303230 

boʻlgan ehtiyoj kamayadi va atmosferaga chiqariladigan zararli gazlar soni qisqaradi. Bu oʻz 

navbatida iqlim oʻzgarishini sekinlashtirishga yordam beradi. 

2. Iqtisodiy oʻsish va barqarorlik 

Yashil iqtisodiyot iqtisodiy oʻsishni ekologik zarar yetkazmasdan amalga oshirishni koʻzda 

tutadi. Yashil texnologiyalar va energiya samaradorligini oshirish yangi ish oʻrinlarini yaratish va 

iqtisodiy oʻsishni qoʻllab-quvvatlash imkonini beradi. Masalan, qayta tiklanuvchi energiya 

sektori va yashil infratuzilma loyihalari yangi ish oʻrinlarini yaratish bilan birga, uzoq muddatda 

energiya va resurslar sarfini kamaytiradi. 

3. Ijtimoiy farovonlik 

Yashil iqtisodiyotning yana bir muhim jihati ijtimoiy adolat va tenglikni ta’minlash. Yashil 

iqtisodiyot jamiyatda teng imkoniyatlarni yaratishga xizmat qiladi, qashshoqlikni kamaytiradi va 

farovonlikni oshiradi. Yashil texnologiyalarga sarmoya kiritish orqali qishloq hududlarida yangi 

ish oʻrinlari yaratiladi, shuningdek, ekologik xavfsiz transport tizimlari, ta’lim va sog‘liqni 

saqlash sohalarida ijtimoiy xizmatlar yaxshilanadi. 

4. Innovatsiyalar va yangi texnologiyalar 

Yashil iqtisodiyot innovatsion texnologiyalarni rivojlantirishga turtki beradi. Yangi 

texnologiyalar nafaqat iqtisodiy oʻsishga, balki ekologik xavfsizlikni ta’minlashga ham yordam 

beradi. “Yashil” texnologiyalar, masalan, elektr transport vositalari, qayta tiklanuvchi energiya 

tizimlari va chiqindilarni qayta ishlash jarayonlari iqtisodiy va ekologik manfaatlarni 

birlashtiradi. 

Xulosa Yashil iqtisodiyot barqaror rivojlanishning asosiy omili sifatida ekologik xavfsizlikni 

ta’minlash, iqtisodiy oʻsishni barqarorlashtirish va ijtimoiy tenglikni oshirishga xizmat qiladi. 

Ushbu yondashuv nafaqat global iqlim oʻzgarishini bartaraf etishga yordam beradi, balki yangi 

ish oʻrinlarini yaratadi, iqtisodiy oʻsishni rag‘batlantiradi va jamiyatda adolatni ta’minlaydi. 

Yashil iqtisodiyotga oʻtish jarayonida davlatlarning ishtiroki muhim ahamiyatga ega boʻlib, 

uning keng tarqalishi dunyo miqyosida ekologik barqarorlikni ta’minlashga katta hissa qoʻshadi. 

TIBBIY XIZMATLAR KOʻRSATUVCHI KICHIK BIZNES 

SUBYEKTLARI FAOLIYATINI RIVOJLANTIRISHNING USTUVOR 

YOʻNALISHLARI 
 

Annotatsiya. Mazkur maqola Yangi Oʻzbekiston - 2030 strategiyasida tibbiy xizmatlar 

koʻrsatuvchi kichik biznes subyektlari faoliyatini rivojlantirishning ustuvor yoʻnalishlari 

xususiyatlarini oʻrganish, tavsiflash va tasniflashga bag’ishlangan boʻlib, ularning tibbiy 

xizmatlar sifati hamda raqobatbardoshligini ta’minlashga boʻlgan ta’siri va bog’liqligi tadqiq 

qilingan. 

Аннотация. Данная статья посвящена изучению, характеристике и классификации 

особенностей приоритетных направлений развития деятельности субъектов малого 

бизнеса, предоставляющих медицинские услуги в новой стратегии Узбекистана 2030, 

исследованию их влияния и связи с обеспечением качества и конкурентоспособности 

медицинских услуг. 

Annotation.This article is devoted to the study, description and classification of the features of 

priority areas for the development of the activities of small business entities providing medical 

services in the new Uzbekistan 2030 strategy, and their impact and dependence on the quality of 

medical services and ensuring competitiveness are researched. 


